
Obilježavanje 30 godina od genocida u Srebrenici: Okupljanje sjećanja, otpornosti i
odlučnosti u Zgradi državnog parlamenta Massachusettsa.

U četvrtak, 10. jula 2025. godine, okupili smo se u Zgradi državnog parlamenta Massachusetts u
znak sjećanja i komemoracije za izgubljene živote tokom genocida u Srebrenici. Podsjećamo naše
učesnike, kao i sebe, da „Pamteći jučer, djelujemo danas“ – kako bismo nastavili uzdizati glasove
onih koji su nekada bili utišani i kako bismo nastavili djelovati sa saosjećanjem i odgovornošću.
Zahvaljujemo se senatoru Paulu Marku i predstavniku Danielu Donahueu na njihovim govorima,

gostoprimstvu i stalnoj podršci zajednici Bosne i Hercegovine.
Također smo imali čast čuti lično svjedočenje hrabrog preživjelog, Kerima Bajramovića. Hvala Vam

što ste podijelili svoje iskustvo.
Dvoje govornika nam se pridružilo virtuelno u obrazovnom segmentu:

 Dr. Hikmet Karcić iz Sarajeva i Dr. David Pettigrew iz Connecticuta. Ova dva univerzitetska
istraživača neumorno rade na rasvjetljavanju istine o genocidu. Hvala Vam obojici!

Za naš umjetnički dio zahvaljujemo se Svenu Skriverisu na njegovoj dirljivoj izvedbi na violini.
Također, veliko hvala Jasmini Dervišević-Cesić, preživjeloj iz Višegrada, na emotivnom čitanju

pjesme „Srebrenica“ autorice Jane Pirto. Izvedba je bila veoma dirljiva!
Na kraju, zahvaljujemo se i Zineti Borogovac i Amandi Hukanović, preživjeloj iz Prijedora, na

njihovim govorima i doprinosu ovom događaju.
Nadamo se da su svi prisutni uživali u programu i podstičemo kontinuirano sjećanje, angažman u

zajednici i zagovaranje istine i pravde.

NEFBiH članovi, Senator, državni predstavnik 

 Državni predstavnik Daniel Donahue Senator Paul Mark

Visegrad survivor Jasmina Dervisevic-Cesic NEFBiH predsjednik Zineta Borogovac

 Prijedor survivor Amanda Hukanovic Survivor Kerim Bajramovic

S ponosom dijelimo da je proteklog mjeseca naš KUD Ljiljani učestvovao na Smotri folklora 2025
u Utici, NY! Bilo je to nezaboravno iskustvo, a naše djevojke su nas predstavile na najljepši mogući

način.
Grupa od 13 djevojaka, predvođena koreografkinjom Selmom Mandžo Preldžić i koordinatoricom

Zinetom Borogovac, marljivo je radila kako bi se pripremila za ovaj događaj — i izuzetno smo
zahvalni i ponosni na njihovu posvećenost, talenat i ljubav prema kulturnom naslijeđu Bosne i

Hercegovine.
Ove godine Smotra je okupila 11 KUD-ova sa više od 200 folkloraša iz cijelih Sjedinjenih

Američkih Država, i više od 800 prisutnih — porodica, prijatelja i podržavatelja — uključujući i
članove Upravnog odbora NEFBIH-a koji su došli da bodre naše igrače i proslave ovaj događaj.

Ova Smotra također je obilježila poseban trenutak za naš tim: dvije sestre tinejdžerke i
dugogodišnje članice KUD-a Ljiljani, Iman i Nura Borogovac, imale su priliku da koreografiraju dio

nastupa i pomognu u pokretanju našeg novog tinejdžerskog tima!
Uskoro ćemo podijeliti profesionalne fotografije i video snimke, ali za sada vam donosimo kratak

pregled ovog predivnog vikenda — zajedno s pozivom za nove članove! Ako je vaše dijete
zainteresovano da se priključi našoj zajednici i sačuva naše bogato naslijeđe kroz igru i tradiciju,

rado ćemo ga dočekati. Posjetite: https://nefbih.org/kud-ljiljani-join-our-classes/ ili nas
kontaktirajte putem e-maila: info@nefbih.org

od naše  uc ite l j i c e

-Nefira Masic

PREDSTOJEĆ I  DOGAĐAJ

Ukusi BiH – 10ti Godišnji Bosanski Festival

Bosanski Festival – 10ti Godišnji Bosanski Festival
 Nedelja, 21. septembar

 Datum u slučaju kiše: 28. septembar

Sa velikim uzbuđenjem vas pozivamo na naš 10ti Godišnji Bosanski Festival —
važan jubilej kojim slavimo kulturu, zajedništvo i povezivanje.

Pridružite nam se kao gost, volonter, sponzor — ili sve troje! Pomozite nam da
predstavimo i sačuvamo bogato naslijeđe Bosne i Hercegovine kroz tradicionalnu

muziku, ples, ukusnu hranu, domaće kolače i zabavu za cijelu porodicu!
Pratite nas na našoj web stranici i društvenim mrežama za sve novosti.

 Proslavimo zajedno — ovaj događaj ne želite da propustite!

Ško l a  bosanskog jez i ka  NEFB iH-vam nud i

U P I S  U  Š KO L U  B O S A N S KO G  J E Z I K A  J E  S A DA  O T V O R E N !

Očuvanje našeg bosanskog jezika mi

u NEFBiH prepoznajemo važnost očuvanja znanja bosanskog jezika
kao temeljnog dijela našeg bosansko-američkog identiteta. Predan
ovom uvjerenju, naš liderski tim s ponosom nastavlja našu školu
jezika u svojoj 13. godini, proširujući obrazovna i kulturna iskustva
kako za djecu tako i za odrasle.

Glavni ciljevi naše škole:
✅  Razvijati jezičke vještine učenika na osnovu njihovih godina i
znanja
✅ Podizanje svijesti o bosanskoj kulturi i multietničkom identitetu
✅ Ojačati veze sa Bosnom i Hercegovinom

📅  Prvi čas počinje prvog vikenda u septembru 2025. godine –
subotom ili nedjeljom, u zavisnosti od toga šta većina odluči.
 📍 Časovi se održavaju putem ZOOM-a. Skole nema  za vikende koji
padaju na  praznike.
 🧒  Cijena Časova za djecu $12  po satu, za odrasle $15 po satu, za
članove.
 Nečlanovi: 20% vise
Za više informacija kontaktirajte Jasminu Ćesić na:
  jcesic@yahoo.com   ili  781-820-5699

Sačuvajte datum

mailto:jcesic@yahoo.com


Posjetite naše društvene mreže i online platforme za više
informacija.

Facebook pageour website

Facebook GroupInstagram

https://www.facebook.com/bihfriends
https://nefbih.org/
https://www.facebook.com/share/g/1F3oaQjttF/
https://www.instagram.com/bihfriends/
https://www.facebook.com/share/1EhmYR9HUq/


NEFBiH ~ Rukovodstvo 
        

S  P  O  N  Z  O  R  I

U P R A V N I  O D B O R  I  N A D Z O R N I  O D B O R

P O S V E Ć E N I  S M O  S L U Ž E N J U  V A M A  I  P O T R E B A M A  V A Š E  Z A J E D N I C E

NEFBIH 2025 GODIŠNJA PODRŠKA

